
Editorial. ..

PU THANGNAWNA,(L) LAWNGTLAI VENGPUI CHENNA IN KANG CHU, PU

LALROPUIA CHINZAH, EXECUTIVE MEMBER, CEM LADC CHARGE LA MEKTU

CHUAN, A  HMUN KAL NGHALIN, TANPUINA A HLAN.

Lawngtlai, Dt. 23.6.2024 zan dar 9:30 PM vel khan, Lawngtlai
Vengpui Pu Thangnawna In chu vanduai thlak takin a kang a,  Pi A.
Sungtiali leh Pi H. Darhniangi te chuan nunna hlu tak an chan ani. Pu
Lalropuia Chinzah EM, CEM LADC charge la mektu chuan a hriat veleh
a hmunah kal nghalin, a thutchilh a, Lawngtlai Vengpui YLA Branch
hnenah, Rs.5,000/- (Sangnga) leh Silpauline 2 an mamawhna a pianga
hman turin a pe a, Pu Thangnawna  te chhungkaw tan Rs, 5,000
(Sangnga) Lawngtlai Vengpui YLA te kaltlangin a hlan nghal bawk.

Pu Lalropuia Chinzah, Executive Member i/c Revenue chuan,
Pu Thangnawna te chhungkua vanduaina tawh hi pawi atih thu leh,
LADC Sorkar chuan thinlung takin a tawrhpui tak zet a ni tih sawiin,
"Tanpuina an hlan chu beitham hle mahse, atul ang zelin hma kan
lakpui dawn ani" a ti a, "Hetianga chhiat kan tawh hian, NGO tlawmngai
pawl kan neihte hi an fakawm thin hle, chhiat tawk leh harsatna tawkte
tan theihtawp chhuaha hma kan la thin hi a thlamuan thlak thin hle a,
zaninah pawh hian, midangte tanpui tura, mi heti zozai kan
pungkhawm a, inphutna tel hauh lova, atul apiang kan thawk mawlh
mawlh nghal thei te, Fire Dept leh Police an rawn thawkchhuak nghal
vat  nghalte hi a thlamuan thlakin an fakawm tak zet a ni", a ti bawk.

A sawizel naah, chhiat tawkte leh harsatna tawkte tanpui tura
kan kal khawm hian, hnathawktute dal lo zawngin mipuite kan awm
thiam a pawimawh hle a, kangmei chhuakah phei chuan, Kangthelh
Motor (Fire Dept.) te chetvelna dallo tura kan insaseng thiam a
pawimawh hle a, kan tih khawtlai hian chhiatna nasa zawk pawh thleng
thei a nih avangin, mipuite leh Lirthei kengtute fimkhur tlang thin ila,
zaninah felfai tak maia, thil kan ruahman thiam hi a lawmawm kati tak
zet a ni, a ti bawk.

Pu Lalropuia Chinzah hi Pu HC. Vanlalruatpuia, Transport
Officer, LADC chuan a tawiawm a ni.

Hun engngemaw chen
LADC sorkarin harsatna a tawk tih
kan hretlang veka, Pathian zarah
Sorkar mumal takin kan kal leh tan
thei ta hi alawmawm tak zet a
ni.““Kan hruaitu thar duhawm tak
tak ten, hmalak antum dan chi
hrang hrang an sawite ngun taka
ngaithlakin mi tam takin beiseina
sang tak kan neia tih kan hria a,
mahse antum ram thleng tur hian,
an mahni mai chuan harsatna nasa
tak an paltlang a ngai ang, chuvang
chuan, antum ram thleng thei tura
pawimawh em em chu, Official te
kan ni, theih tawpchhuahin kan
hotute tawiawma thuawih taka
kan tawiawm tlat hi atul tak zet
dawn a ni.

Hruaitu tharte chuan,
hmachhawp leh hmathlir thar
annei thin, chumi thlir pui thiama,
tih hlawhtling thei tur chuan,
thawhhona tha leh inlungrualna
kan neih atul hle, duhdan leh
ngaihdan, tih dan phung nghet tak
kan lo nei a nih pawhin, Sorkar
dan leh hrai kalh si lovin, kan
hruaitute hmathlir tihlawhting
thei tura, hma kan lakpui atul thin,
fimkhur takin hmasawn ngei
tumin i tangrual ang u.

Khawvel changkanna leh
hmasawnna thang chak takah
hian, thil thar leh tihdan thar tam
tak alo chhuak ve zela, midangte
ruala hmasawn thei turin, kan
hotute pawh hian, min chher
hriamin, training tam zawk nei
tura hma min lakpui pawh hi atul
tak zet a ni, kan thlen chin atang
hian hmasawn ngei itum ang
u.

MJA  LAWNGTLAI DISTRICT-TE CHUAN, PU C. LALMUANTHANGA, CEM LADC
HNENAH RELIEF FUND AN HLAN.

Lawngtlai Dt. 22nd May, 2024 khan Lai
Autonomous District Council Officers' Associa-
tion, Lawngtlai-te chuan Rs. 50,000/- (Singnga)
Pu C. Lalmuanthanga, Chief Executive Member,
LADC hnenah Relief Fund atan an pe a,
inkawmhona an nei nghal.

Pu C. Lalmuanthanga, CEM LADC chuan
thusawiin, Pathian leh ka thawhpuite zarah kan
ram rorelnaah hotu berah ka thu ve chauh a
ni a, midangte tana malsawmna ka nih theihna
atan, mi thil phal leh thahnem ngaitu te'n, Re-
lief Fund an rawn chhunglut zel hi ka lawm tak
zeta, kan ram rorelna Office lian bera thahnem ngai tak leh a neitu tak tak ni thin Officer-te'n,
Relief Fund thahnem tak mai in rawn chhung lut leh thei hi a lawmawm ka ti tak zeta, tangkai
taka hman a ni ang. Kan ram leh hnam tan, an thiamna  leh  finnate hmang tangkai zel turin a
chah a, thawhhona tha tak nen theih tawp I chhuah zel ang u, a ti.

He hun hi, Pu B. Lalhnuna, President, LADCOA chuan kaihruaiin, LADCOA-te chuan,
CEM LADC Relief Fund hi kumtin an pek thin thu an sawi bawk.

LAI AUTONOMOUS DISTRICT COUNCIL OFFICERS' ASSOCIATION-TE'N, PU C. LALMUANTHANGA, CEM
LADC HNENAH, RELIEF FUND AN PE.

Lawngtlai Dt. 21st May, 2024 khan, MJA Lawngtlai District-te chuan, Pu C. Lalmuanthanga,
CEM, LADC hnenah, CEM Relief Fund atan Rs.50,00/- (Sangnga) an hlan a, inkawmhona hun hlimawm
tak an nei nghal bawk.

Pu C. Lalmuanthanga, CEM LADC chuan, Pathian leh thawhpuite zarah CEM dawnkanah ka thu
tan ve chauh a, MJA Lawngtlai District te'n thil pek hlu tak mai min hlan hi ka lawm hle a, CEM Relief Fund
rawn chhung lut hmasa ber in ni hi ka lawm tak zeta, he rorelna dawnkan kan kil chhung hian thawhhona
tha tak kan neih ngei pawh ka beiseia, ka sawm bawk che u a ni, a ti.

A sawi zelnaah, LADC in hun harsa kan tawk a ni tih kan hre theuh a,  tunah Budget pawh kan la
nei mumal lova, tunah hian a rang thei ang bera Budget Session nei turin kan inbuatsaih mek a, Chanchinbu-
mite hamthatna tur pawh kan buatsaih nghal thei lo a nih pawhin, Sorkar kumtharah chuan enzui ngei kan
tum anga, kan Revenue Colection pawh hi ngun takin kan zirchiang dawn a, tun hma aia thahnem zawk kan
hmuh theih ngei pawh ka beisei a ni, ati.

MJA Lawngtlai District hruaitute pawh in, an mamawh leh thil chi hrang hrang sawi puiin, inkawmhona
hun hlimawm tak an nei a, Pu C. Lalmuanthanga, CEM LADC in an thusawite ngai pawimawha tih
hlawhtlinsak atum avang leh Chanchinbu-mite ngaih pawimawh nachang hria CEM kan nei hi kan lawm
tak zeta, a thlamuan-thlak tak zet a ni, tiin Pu C. Lalmuangthanga  CEM  hnenah hian lawmthu an sawi
bawk.

Lawngtlai, July 3, 2024 dar 11:00 AM khan, Pu C. Lalsawmzuala, Chandmary MDC Constituency
By- Election neih zawh taka, Member of District Council atan thlantlin chu, Pu VL. Hmuaka, Chairman
LADC chuan thutiam tirin a la lut.

Pu C. Lalmuanthanga, CEM LADC chuan he hunah hian thu sawiin, Pu C. Lalsawmzuala, MDC
atan thlantlin a lo nita chu, a lawmpui tak zet a ni tih sawiin, Inthlan laiin theih tawp kan chhuah tlanga,
Congress leh MNF-te thawhhona tha tak nen kan beitlanga, kan thawhrimna leh inpekna avangin a hlawhtlinna
kan lo hmu thei ta hi a lawmawm tak zet a ni. Tin, VC Election kan nei bawka, kan thawhpui VC Election a
tling zawng zawngte pawh kan lawmpui tak zeta, ram leh hnam tan theih tawpchhuah in i tangho zel ang u,
rinawmna leh dikna nen lungrual taka kan thawhho zel chuan, kan ram leh hnam hian, hmasawnna rahbi thar
kan rap ngei ang tih ka ring tlat a ni, a ti.

A sawi zelnaah, LADC Sorkar hi mipui Sorkar a nih angin, langtlang sorkar a ni zel dawna, LADC
hnuaia thawk Officer leh thawktu zawng zawngte pawhin, min tawiawm a, tanla thar leh theuh turin ka chah
bawk che u a ni, a ti bawk.

Pu C. Lalsawmzuala, MDC thar pawhin thu sawiin, Pathian leh Chandmary MDC Constituency
mipuite duhsakna a zarah thlantlin ka lo nita hi ka lawm tak zeta, ka thawhpui tur MDC hun rei tak lo ni
hmasate nen pawh lungrual tak kan thawhho zel ka beisei a ni. Tin, MNF leh Congress a kan thawhpui
duhawm tak takte, theih tawp min chhuahpuia tan min lakpuitu zawng zawngte chungah thinlung takin lawmthu
ka sawi bawk a ni, LADC Sorkar Pu C. Lalmuanthanga, CEM kaihhruai sorkar hi nghet takin a kal zel
dawna, chumi ti hlawhtling tur chuan, a hnarkaitu leh theihtawp chhuahpuitu nih zel ka tum dawn a ni, Pathian
leh mipuite zarah, LADC sorkar hian, kan ram leh hnam tan theih tawp a chhuah zel dawna, kalphung thar ni
lovin, kalphung dikin kan kal zel dawn a ni, a ti.

Swearing-in Ceremony hi Pu Lianchungnunga, Secretary (DCS), LADC chuan kaihruaiin Rev. V.
Suikharliana, LIKBK chuan hunserh a hmanga, he hunah hian, Pu H. Zothangliana Ex-MLA, MDC te leh
LADC a thawktute leh sawmbik an kal tha hle.

PU C. LALSAWMZUALA CHU MDC NI TURA LAKLUH A NI

